
Annotatsiya. Ushbu maqolada oliy ta’lim muassasalarida talabalarda loyihalash ko‘nikmalarini rivojlantirish 
jarayonida multimediali kompyuter texnologiyalaridan foydalanish masalalari yoritiladi. Tadqiqot mazmunida 
ta’lim jarayonida qo‘llanilayotgan multimediali vositalar, raqamli dasturiy ta’minotlar, virtual modellashtirish 
elementlari hamda interaktiv o‘quv resurslarining loyihalashga oid fanlar bilan uzviy bog‘liqligi ko‘rib chiqiladi. 
 
Kalit so’zlar: loyihalash ko‘nikmalari, multimediali kompyuter texnologiyalari, pedagogik samaradorlik, dars 
sifati, oliy ta’lim, muhandislik ta’limi, raqamli ta’lim muhiti, interaktiv o‘qitish, virtual modellashtirish, ta’lim 
texnologiyalari. 
 

DEVELOPMENT OF STUDENTS' DESIGN SKILLS IN TEACHING ENGINEERING 
AND COMPUTER GRAPHICS ON THE BASIS OF DEMONSTRATION 
 
Qazaqova Munojat Sharifjanovna 

 
Annotation This article discusses the use of multimedia computer technologies in the process of developing 
design skills in students in higher education institutions. The content of the study examines the inextricable link 
between multimedia tools, digital software, virtual modeling elements, and interactive educational resources used 
in the educational process with design-related disciplines. 
 
Keywords: design skills, multimedia computer technologies, pedagogical effectiveness, lesson quality, higher 
education, engineering education, digital learning environment, interactive learning, virtual modeling, educational 
technologies. 

 

DOI: https://doi.org/10.47390/ydif-y2026v2i2/n53  

 

Texnika oliy ta’lim muassasalarida raqobatbardosh mutaxassislar tayyorlashning asosiy 

shartlaridan biri sifatida talabalarning kasbiy kompetensiyalarini yuqori darajada 

shakllantirish talab etiladi. Bu vazifani bajarishda texnika fanlari, ayniqsa, “Muhandislik va 

kompyuter grafikasi” fanining sifatli o‘qitilishi alohida ahamiyatga ega. Bu yo‘nalishda fan 

o‘qituvchilari katta mas’uliyatni zimmasiga olishlari zarur. 

Rivojlangan mamlakatlarda M.Sroka, B.Radovan, T.Jelena, H.Stachel kabi olimlar, MDX 

davlatlarida esa V.V.Kondratova, J.J.Djanbayev, S.V.Panyukova va boshqalar, O‘zbekistonda esa 

A.K.Xamrakulov, Ch.T.Shokirova, N.D.Yadgarov, D.S.Saidaxmedova, A.Qahharov, 

Sh.Dilshodbekov kabi tadqiqotchilar o‘zlarining ilmiy ishlarida “Chizma geometriya va 

muhandislik grafikasi”, “Muhandislik kompyuter grafikasi”, “Chizmachilik” fanlarida 

kompyuter texnologiyalarini turli ta’lim bosqichlarida samarali qo‘llash bo‘yicha ilmiy-amaliy 

tavsiyalar ishlab chiqqanlar. Tadqiqotlarda ko‘rgazmalilik prinsipining grafik ta’lim jarayonida 

muhim ahamiyatga ega ekanligi ta’kidlangan. 

Tadqiqotchi A.Qahharov ta’kidlaganidek, ko‘rgazmalilik dars jarayonida 

foydalaniladigan plakatlar, tarqatma materiallar, elektron resurslar va boshqa ko‘rgazmali 

https://konferensiyalar.com/index.php/yd

vositalar majmuasi bo‘lib, ular talabalarning fazoviy tasavvurlarini rivojlantirish, o‘quv 

materiallarini tushunish va samarali o‘zlashtirishga yordam beradi. 

“Chizma geometriya va muhandislik grafikasi” fani bo‘yicha mavjud ishlanmalardan: 

A.K.Xamrakulov tomonidan ishlab chiqilgan “Chizma geometriya va muhandislik 

grafikasi” elektron uslubiy qo‘llanmasida asosan asosiy (tayanch) masalalarga bag‘ishlangan 

dasturiy-pedagogik vosita yaratilgan; 

Ch.T.Shokirova tomonidan “Chizma geometriya” faniga oid faqat 1-darajali test 

topshiriqlari ishlab chiqilgan; 

D.S.Saidaxmedova tomonidan kasb-hunar kollejlari uchun mo‘ljallangan “Texnik 

chizmachilik” fanidan multimediali elektron o‘quv qo‘llanmada talabalarga o‘zlashtirishda 

murakkab bo‘lgan mavzular tanlab olinib, ular animatsiya orqali ko‘rgazmali tarzda taqdim 

etilgan. 

A.Xolmurzayev va boshqalar tomonidan “Chizma geometriya” fanidan elektron darslik 

ishlab chiqilgan; A.Qahharov tomonidan “Chizma geometriya va muhandislik grafikasi” fanini 

multimediali elektron darslik orqali o‘qitish metodikasi ishlab chiqilgan; Sh.Dilshodbekov esa 

“Muhandislik kompyuter grafikasi” fanini kompyuter grafikasi dasturlari yordamida o‘qitish 

bo‘yicha ilmiy-metodik ishlarni amalga oshirgan. 

Tadqiqotlar natijasida aniqlanishicha, oliy ta’lim muassasalarida “Muhandislik va 

kompyuter grafikasi” fanini o‘qitishda grafik ta’lim sifatini va samaradorligini oshirish uchun 

talabalar loyihalash ko‘nikmalarini rivojlantirishga qaratilgan metodik va raqamli pedagogik 

dasturiy vositalarni yaratish hamda ularni grafik ta’lim jarayonida qo‘llash metodikasini ilmiy 

asoslash yetarlicha amalga oshirilmagan. Bu yo‘nalishda chuqur va keng qamrovli ilmiy 

tadqiqot ishlari olib borilmaganligi aniqlandi. 

2.2.1-rasmda ko‘rsatilgan kompyuter dasturiy ta’minot turli xil didaktik materiallar, 

virtual detal modellari, o‘quv plakatlari, tarqatma materiallar va multimediali dars 

ishlanmalarini tayyorlash imkoniyatini beradi. Shuni ta’kidlash joizki, ushbu ko‘rgazmali 

materiallar fan mazmunini ko‘rsatish, o‘quv jarayonini qiziqarli va jozibador qilish hamda 

bilimlarni samarali tarzda o‘zlashtirish imkoniyatlarini kengaytiradi. 

2.2.1-rasm. “Muhandislik va kompyuter grafikasi” fanidan ko‘rgazmali materiallar 

tayyorlashdagi raqamli dasturiy ta’minot 

“Muhandislik va kompyuter grafikasi” fani bo‘yicha ko‘rgazmali materiallarni tayyorlash 

jarayonida talabalarning loyihalash ko‘nikmalarini rivojlantirishga alohida e’tibor qaratish 

zarur. Fanni samarali o‘zlashtirish uchun mavzularni batafsil tahlil qilib, ayniqsa, talabalarda 

qiyinchilik tug‘dirishi mumkin bo‘lgan fazoviy tasavvurlarni shakllantirish, proyeksiyalashda 

yuzaga keladigan xatoliklarni bartaraf etish hamda grafik tafakkurni rivojlantirish kabi muhim 

jihatlarni inobatga olish kerak. 

Masalan, “Ko‘rinishlar, qirqimlar, kesimlar” mavzusini o‘qitishda yuqori darajadagi 

ko‘rgazmalilik talab etiladi. Buning uchun fan o‘qituvchisi tomonidan turli xil tasvirlar, 

detallarning multimediali ko‘rinishlari va uch o‘lchovli (3D) virtual modellardan foydalanish 

tavsiya etiladi, bu esa darslarning samaradorligini sezilarli darajada oshirishga xizmat qiladi 

(2.2.2-rasm). 

2.2.2-rasm. AutoCAD grafik dasturida yaratilgan hamda qirqim berilgan virtual detal 

modeli 

Yuqoridagi rasmlardan ko‘rinib turibdiki, talabalarga mavzuga oid bilimlarni qisqa vaqt 

ichida aniq va tushunarli tarzda taqdim qilish muhim ahamiyatga ega. Talabaning mavzuni 

chuqur tushunishi uning loyihalash ko‘nikmalarini rivojlantirishda hal qiluvchi rol o‘ynaydi. 

Grafik topshiriqlarni mustaqil ravishda bajarishda talaba topshiriqlarni bajarish algoritmini 

aniq bilishi zarur bo‘lib, bu esa fan bo‘yicha o‘zlashtirish samaradorligini oshiradi. Yuqorida 

qayd etilgan mavzular bo‘yicha zamonaviy va dolzarb bilimlarni taqdim qilish bugungi kunning 

asosiy talablaridan biridir. 

Xulosa qilib shuni ta’kidlash joizki talabalarning loyihalash ko‘nikmalari va fazoviy 

tasavvurlarini samarali rivojlantirish uchun ko‘rgazmalilikning uslubiy ta’minoti zamonaviy 

darajada bo‘lishi shart. Ko‘rgazmalilik yuqori darajada ta’minlangandagina talabalarning fan 

bo‘yicha bilim sifati va o‘zlashtirish ko‘rsatkichlari talab darajasiga yetadi. 

